
Visoki  predstavnik  i  specijalni  predstavnik  EU,  Valentin
Inzko,  posjetio  je  danas  Ustavni  sud  BiH  i  susreo  se  sa
predsjednicom Suda, Seadom Palavrić. Namjera ove posjete je da
se dodatno ojača uloga Ustavnog suda kao najviše pravosudne
instance u Bosni i Hercegovini, čiji je zadatak da štiti i
tumači Ustav BiH kao i da štiti ljudska prava i temeljne
slobode  građana  BiH  i  njenih  konstitutivnih  naroda.

U  potpunosti  svjestan  broja  slučajeva  svake  godine  te
činjenice da u nekim od slučajeva političari pokušavaju da
utiču na postupak, visoki predstavnik i specijalni predstavnik
EU je izrazio zadovoljstvo postignućima Ustavnog suda BiH i
njegovu  punu  podršku  poslu  koji  je  urađen  od  strane  svih
sudija i cijele institucije. “Ustavni sud Bosne i Hercegovine
je institucija od najvećeg značaja koja omogućava organima
vlasti BiH da funkcioniraju i djeluju u skladu sa Ustavom BiH.
Iz tog razloga sam odlučio da danas posjetim Sud, da iskažem
svoju podršku njegovom radu”. Visoki predstavnik i specijalni
predstavnik EU apelira na sve relevantne organe vlasti u Bosni
i Hercegovini da pruže potrebnu pomoć i garancije kako bi
Ustavni  sud  BiH  mogao  na  neovisan  način  obavljati  svoje
odgovornosti u skladu sa Ustavom Bosne i Hercegovine

